
Kashyi Papashantyartham Shiva Prarthana

காஶ்யி பாபஶாந்த்யார்த²ம் ஶிவப்ரார்த²நா

- ஶிவபார்வதீஸம்வாதே³ -
ஸர்வபுண்யஹரா ஶம்போ⁴ தத்பாபம் ஶாந்திமேஷ்யது ।
கதா³சிந்ந க்ரு’தம் தை³வாச்சை²வவர்யஸ்ய வந்த³நம் ॥ 361॥
கதா³சிது³த³கம் பீதமக்ரு’த்வா ப⁴ஸ்மதா⁴ரணம் ।
ப்ரமாதே³ந மஹாதே³வ தத்பாபம் ஶாந்திமேஷ்யது ॥ 362॥
கதா³சிச்சி²வலிங்க³ஸ்ய நிர்ணேஜநஜலம் ஶுப⁴ம் ।
ந பீதம் பார்வதீநாத² தத்பாபம் ஶாந்திமேஷ்யது ॥ 363॥
கதா³சித்³பி³ல்வபத்ரேண ப்⁴ரமாதே³வ ஹி ஸர்வதா² ।
லிங்க³ம் நாப்⁴யர்சிதம் ஶம்போ⁴ தத்பாபம் ஶாந்திமேஷ்யது ॥ 365॥
ஜ்ஞாநவாபீஜலே ரம்யே ப்⁴ரமேணைவ கதா³சந ।
ந ஸ்நாநம் க்ரு’தமீஶாந தத்பாபம் ஶாந்திமேஷ்யது ॥ 365॥
கத³சிந்ந க்ரு’தம் ஶம்போ⁴ த³ண்ட³பாண்யர்சநம் மயா ।
நார்சிதோ டு⁴ண்டி⁴பாலோऽபி தத்பாபம் ஶாந்திமேஷ்யது ॥ 366॥
வீரேஶ்வரோ ப்⁴ரமேணைவ கதா³சிந்நார்சிதோ மயா ।
ஸர்வார்த²த: க்ரு’பாஸிந்தோ⁴ தத்பாபம் ஶாந்திமேஷ்யது ॥ 367॥
ஶ்ரீமத்பஶுபதீஶோऽபி பஶுபாஶவிமோசக: ।
கதா³சிந்நார்சித: ஶம்போ⁴ தத்பாபம் ஶாந்திமேஷ்யது ॥ 368॥
ஶ்ரீகாலபை⁴ரவ: ஶாஸ்தா ப்⁴ரமைணைவ கதா³சந ।
நாராதி⁴தோ ஸஹாதே³வஸ்தத்பாபம் ஶாந்திமேஷ்யது ॥ 369॥
ப்ரசண்ட³விக்⁴நஸம்ஹர்தா வக்ரதுண்டே³ஶ்வரோ மயா ।
கதா³சிந்நார்சித: ஶம்போ⁴ தத்பாபம் ஶாந்திமேஷ்யது ॥ 370॥
ஶிவக³ங்கா³ஜலஸ்நாநம் கதா³சிந்ந க்ரு’தம் மயா ।
அலஸேந விரூபாக்ஷ தத்பாபம் ஶாந்திமேஷ்யது ॥ 371॥

ஓங்காராக்²யம் மஹாலிங்க³ம் ப்⁴ராந்தேநைவ கதா³சந ।
மயா நாப்⁴யர்சிதம் ஶம்போ⁴ தத்பாபம் ஶாந்திமேஷ்யது ॥ 372॥
கேதா³ரேஶ்வரமாராத்⁴யமநாராத்⁴யைவ ஸம்ஸ்தி²தம் ।
மயாகதா³சித்³விஶ்வேஶ தத்பாபம் ஶாந்திமேஷ்யது ॥ 373॥
- -

ஏவமுச்சார்ய ஸகலாநபராதா⁴ந்யதா²க்ரமம் ।
தத:ஸ்நாத்வா ஜ்ஞாநவாப்யாம் புந:ஸம்பூஜ்ய மாம் தத:॥ 374॥
வீரேஶ்வராதி³ஸ்தா²நேஷு க³த்வா ஸம்பூஜ்ய ஸாத³ரம் ।
புநரப்⁴யர்சநம் கார்யம் மயி ப⁴க்திபுர:ஸரம் ॥ 375॥
ததோ மௌநேந நியமாத்க்ரு’தாஞ்ஜலிபுடைர்நரை: ।
த³ண்ட³பாணிம் ப்ரணம்யைவ க³ந்தவ்யம் முக்திமண்டபாத் ॥ 376॥
॥ இதி ஶிவரஹஸ்யாந்தர்க³தே காஶ்யி பாபஶாந்த்யார்த²ம் ஶிவப்ரார்த²நா ஸம்பூர்ணா
॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 12 । 361-376॥

Notes:

Prayer seeking pacification of inadvertent trespasses that one may have committed while

in Kāśī காஶீ.

